Cyfweliad gyda Eric Courchesne

Siaradodd ADAM FEINSTEIN gydag arbenigwyr blaenllaw ym myd awtistiaeth yn Melbourne, Awstralia, lle roeddent yn siarad yng Nghynhadledd cyntaf  y Byd ar Awtistiaeth a gynhaliwyd o Dachwedd 10-14, 2002

Mae Dr ERIC COURCHESNE, o Brifysgol California, yn arbenigwr blaenllaw rhyngwladol ar agweddau newrofiolegol awtistiaeth.  Yn sesiwn gyntaf Cynhadledd Awtistiaeth y Byd cyntaf yn Melbourne ar Dachwedd 11, 2002 cyflwynodd ganlyniadau ei astudiaeth ddiweddaraf yn datgelu gordyfiant ymennydd mewn plant bach a gafodd ddiagnosis o awtistiaeth nes ymalen

ADAM FEINSTEIN:  Dr Courchesne, roeddwn wedi ‘nghyfareddu gan eich ymchwil ar def yr ymennydd, a gyflwynoch chi yma yn Melbourne.  Ces fy nghyffroi yn arbennig gan y syniad fod cysylltiad posibl gyda darganfyddiad Karin Nelson [yn 2000] o bewar protin penodol ar waed plant yn California oedd wedyn wedi cael diagnosis o awtistiaeth.  Yn eich darlith, galwoch awtistiaeth yn ‘enseffalopathi ôl-enedigol byrhoedlog’.  Ydy’r ffaith eich bod yn defnyddio’r term ‘ôl-enedigol’ yn negyddu ymchwil fel astudiaeth thalidomide Patricia Rodier oedd yn dangos niwed i’r ffetws mewn beichiogrwydd cynnar?

ERIC COURCHESNE:  Na - gallent gyd-fyw.  Mae’r syniad o ‘ôl-enedigol yn ymwneud â macro-enseffalopathi.  Mae ffenomen gordyfiant patholegol yn diwgydd wedi genediaeth, ym mlwyddyn cyntaf bywyd [mewn plant gydag awtistiaeth].  Dyna pam rydw i’n ei alw’n ôl-enedigol.  Mae’n rhwybeth dros dro, oherwydd dim ond dros gyfnod byr y digwydd y gordyfiant, yn gwneud i’r ymennydd fod yn fwy na normal ond am gyfnod o dair i bum mlynedd.  Bryd hynny, mae’r twf yn tueddu stopio ac mae’r ymennydd normal yn dal i fynny ac yn mynd heibio.  Mae cwestiwn diddorol iawn ynghylch beth sy’n digwydd cyn geni.  Mae posibilrwydd cryf bod cysylltiad rhwng beth bynnag sy’n sbarduno’r gordyfiant ôl-enedigol â beth sy’n digwydd cyn geni.  Rydw i’n meddwl fo dhwn yn gwestiwn pwysig iawn:  a yw digwyddiaday cyn geni yn sefydlu’r ffenomen ôl-enedigol?

ADAM FEINSTEIN:  Mae un neu ddau o bobl wedi ataf yn y gynhadledd hon a dweud: ‘Dau fis, pedwar mis, chwe mis’ [amseru cychwyn gordyfiant yn yr ymennydd]  - beth am frechlynnau [gan y rhoddir rhai ohonynt yn y cyfnodau hyn]? Beth yw’ch barn chi ar y syniad yma?

ERIC COURCHESNE:  Wel, mae rhywun eisiau beio’r brechlynnau o hyd.  Yn gyntaf roedd MMR - ond yn hollol glir, os yw gordyfiant yr ymennydd patholegol hwn yn cychwyn cyn rhoi’r brechlyn MMR, yna ni ellir ei ystyried.  Felly mae pobl nawr â diddordeb mewn brechlynnau cynt.  Credaf mai cyrraedd am rywbeth heb ofyn yw hyn: ble mae’r dystiolaeth?  Rhaid cael gwyddoniaeth real, sobor i edrych ar y sbardunau posibl i’r gordyfiant.  Ni ddylem ddod i unrhyw gasgliad yn rhy gyflym ynghylch beth allai’r sbardunau yma fod.

ADAM FEINSTEIN:  Beth am achosion fel ‘awtistiaeth atchwiliadol’ fel fy mab i, a ddechreuodd siarad ac yna collodd yr iaith a sgiliau eraill?  Rydw i’n credu fod fy mab i’n awtistaidd o’i eni, beth bynnag, oherwydd roedd yn defnyddio iaith ddi-gymdeithasol.  Ond allai’ch ymchwil chi fod yn berthnasol yn yr achosion hyn?
ERIC COURCHESNE:  Gallai.  Rydw i’n credu mai un posibilrwydd yw, fel bod yr ymennydd yn tyfu’n rhy fawr, mae’n tyfu mwy a mwy o annormalaethau yn ei gylchedau mewn mwy a mwy o leoedd, nes ei fod o’r diwedd yn cyrraedd lefel o’r fath anrhefn fel na all gefnogi gweithrediadau ymddygiadol a gaffaelwyd yn flaenorol.  Yna ceir colli’r gweithrediadau hyn.

ADAM FEINSTEIN: Felly gallai hynny egluro’r colli iaith rhyfeddol mewn llawer o blant gydag awtistiaeth?

ERIC COURCHESNE:  Efallai mai hyn sy’n digwydd.  Credaf ei bod yn rhy fuan i wybod yn sicr.  Mae’n amlwg yn adran bwysig iawn o ymchwil.

ADAM FEINSTEIN:  Allwch chi ddisgrifio’r union ddefnydd therapiwtig y gallai’ch canlyniadau, o bosib, arwain ato?

ERIC COURCHESNE:  I gychwyn, os ailadroddir ein hastudiaeth a gwelir fod ein canlyniadau’n gyson gywir, yna gall fod yn rybudd cynnar defnydddiol o awtistiaeth bosibl.  Byddai hynny, yn ei dro, yn caniatáu datblygiad profion ychwanegol i wirio diagnosis posibl o awtistiaeth.  Mae’n agor y drws i ystod hollol newydd o driniaethau mewn cyfnod llawer cynt.

ADAM FEINSTEIN:  In eich darlith, siaradoch am ddull syml o roi tâp mesur o amgylch pennau plant ifanc iawn?
ERIC COURCHESNE: Do.  Gall hyn droi allan i fod yn declyn rhyfeddol o ddefnyddiol i adnabod yn gynnar, unrhyw blant sydd o bosib mewn perygl o gael awtistiaeth.  Unwaith eto, rhaid imi bwysleisol bod rhaid inni gadarnhau bod hyn yn wir.

ADAM FEINSTEIN:  Oes mwy o astudiaethau ar y gweill?
ERIC COURCHESNE:  Rydym yn gwneud un ar hyn o bryd.  Gobeithiwn fydd pobl eraill yn gwneud yr un fath.  Rydym yn rhybuddio unrhwyun sy’n ailadrodd bod rhaid gwneud y profion gyda gofal mawr.  Yn gyntaf, rhaid cael diagnosis o awtistiaeth drwy ddefnyddio safonnau ymchwil mwyaf trylwyr cyfoes.  Wedi’r cyfan, dyna wnaethom ni.  Os yw pobl yn edrych ar unigolion mor ifanc â dwy neu dair mlwydd oed, nid yw diagnosis bendant o awtistiaeth yn bosibl. Dangosodd astudiaethau bod plant sydd ganddynt nodweddion awtstiaeth yn dwy neu dair mlwydd oed, pan welir hwy eto’n bump neu saith mlwydd oed, dim ond tua 70% sydd wedi cadw diagnosis o awtistiaeth.  Felly pe bai rhywun yn penderfynu ailadrodd yr astudiaeth yn edrych ar blant dwy neu dair mlwydd oed, ac yna’n mesur cylchedd eu pen, gallent gael cymysgedd o gleifion awtistaidd a di-awtistaidd a methu ailadrodd oherwydd nad ydynt yn astudio awtistiaeth fel y cyfryw.

ADAM FEINSTEIN:  Sut mae’ch ymchwil, o bosib, yn cysylltu ag astudiaethau ymennydd eraill megis y rhai ar golofnau-bach gan Dr Manuel Casanova yn Atlanta, Georgia?

ERIC COURCHESNE:  Mae’n gyffrous iawn.  Darganfu Casanova, [mewn awtistiaeth] fod yr ymennydd yn datblygu colofnau-bach yn rhy gyflym a nad oedd rhain yn datblygu’n aeddfed.  Wrth gwrs, edrych ar ymennydd yr oedolyn mae o.  Mae llawer o ddwr yn mynd dan y bont rhwng 12 mis a 30 mlwydd oed.  Felly byddai ceisio gwneud cysylltiad uniongyrchol yn cymryd llawer mwy o ymchwil.  Ond mewn egwyddor, mae’n ffitio.

ADAM FEINSTEIN:  Ydych chi’n rhannu optimistiaeth Nancy Minshew ym mhrifysgol Pittsburgh - sydd hefyd wedi bod yn gwneud ymchwil ar faint yr ymennydd mewn unigolion awtistaidd?  Dywedodd hi’n ddiweddar: “Mae’r helfa wedi dechrau i gael gwellhad llwyr i awtistiaeth.  Darganfyddir hyn yn oes y plant a enir heddiw - nid f’un i ond eu hoes hwy - os bydd ymchwil fel hyn yn dilyn ei gwrs.”

ERIC COURCHESNE:  Rydw i’n optimistaidd iawn, mewn rhychwant o bump i saith mlynedd, y bydd ymchwilwyr wedi darganfod prif ffactorau’n ymwneud â gordyfiant yr ymennydd, ac unwaith y gwnant, credaf bydd ymchwil yn mynd yn ei flaen ar raddfa gyflym iawn.  Felly rydw i’n obeithiol iawn.

